
MINISTERIO DE AGRICULTURA,
PESCA E ALIMENTACION

ORDE APA/373/2006, do 13 de febreiro, pola que
se modifica a Orde APA/943/2003, do 16 de abril,
pola que se desenvolven e concretan determi-
nados aspectos do Regulamento (CE) 2182/2002
da Comision, en relacion coas accions de recon-
version financiadas polo Fondo Comunitario do
Tabaco. («kBOE» 41, do 17-2-2006.)

O Regulamento (CEE) n.° 2075/92 do Consello, do 30
de xuno de 1992, polo que se establece a organizacion
comun de mercados no sector do tabaco cru, regula o
Fondo Comunitario doTabaco e determina que este fondo
financie accions especificas de apoio ao desenvolvemento
de iniciativas de reconversién dos produtores de tabaco
cara a outros cultivos ou actividades econdmicas creado-
ras de emprego, asi como estudos sobre as posibilidades
de reconversion dos produtores de tabaco cara a outros
cultivos ou actividades.

O Regulamento (CE) n.° 2182/2002 da Comisién, do 6
de decembro de 2002, polo que se establecen disposi-
cions de aplicacion do Regulamento (CEE) n.° 2075/92 do
Consello no que se refire ao Fondo comunitario do tabaco,
motivou a necesidade de ditar a Orde APA/943/2003, do 16
de abril, pola que se desenvolven e concretan determina-
dos aspectos do Regulamento (CE) 2182/2002 da Comi-
sion, en relacién coas accidons de reconversién financia-
das polo Fondo comunitario do tabaco.

O citado Regulamento (CE) n.° 2182/2002, foi modifi-
cado polo Regulamento (CE) n.° 1881/2005 da Comision,
do 17 de novembro de 2005, polo que resulta necesario
modificar a Orde APA/943/2003, do 16 de abril, co fin de
concretar e desenvolver determinados aspectos do Regu-
lamento (CE) n.° 1881/2005.

A recente publicacion do Regulamento (CE) n.°
1881/2005 e a necesidade de establecer dun modo inme-
diato determinados prazos e requisitos que deben ser
tidos en conta polos participantes no réxime de axudas,
son circunstancias que xustifican o recurso excepcional a
esta orde.

A elaboracién desta norma foi sometida a consulta
das comunidades auténomas e das entidades representa-
tivas do sector.

Na sua virtude, dispono:

Artigo Unico. Modificacion da Orde APA/943/2003, do 16
de abril, pola que se desenvolven e concretan deter-
minados aspectos do Regulamento (CE) 2182/2002 da
Comisidn, en relacion coas accions de reconversion
financiadas polo Fondo Comunitario do Tabaco.

A Orde APA/943/2003, do 16 de abril, pola que se des-
envolven e concretan determinados aspectos do Regula-
mento (CE) 2182/2002 da Comision, en relacion coas
accions de reconversion financiadas polo Fondo Comuni-
tario doTabaco, queda modificada como segue:

Un. O punto 1 do artigo 3, substituese polo texto
seguinte:

«1.  Os beneficiarios das accidns recollidas no artigo
13 do Regulamento (CE) n.® 2182/2002, seran os produto-
res de tabaco cru, titulares dunha cota de producién de
tabaco para a colleita 2005 de conformidade co artigo 24
do Regulamento (CE) 2848/98, situados nunha rexion en
que se aplique o titulo IV, capitulo 10 quater do Regula-
mento (CE) n.° 1782/2003 do Consello, e que se compro-

metan, como mais tarde, o 15 de febreiro de 2006, a
renunciar ao dereito & axuda & producién de tabaco cru
prevista no dito capitulo, a partir da colleita de 2006.
A posibilidade de presentar unha solicitude para aco-
llerse 4 axuda do Fondo quedara limitada ao ano 2006.»
Dous. O artigo 4 substituese polo texto seguinte:

«1. O importe total da axuda comunitaria concedida
sera a definida no artigo 16.1 do Regulamento (CE) n.°
2182/2002. Asi mesmo, a axuda total por produtor para o
conxunto de accions recollidas no artigo 13 do dito regu-
lamento, esta definida no seu artigo 16.3.

2. O importe acumulado da axuda comunitaria por
produtor para o conxunto das acciéns recollidas no artigo
13 do Regulamento (CE) n.° 2182/2002 queda fixado do
xeito seguinte:

a) o triplo do importe da prima de 2005 para as can-
tidades de tabaco cru da cota a cal tina dereito de confor-
midade co artigo 24 do Regulamento (CE) n.° 2848/98 para
a colleita de 2005 ata 10 toneladas inclusive;

b) o dobre do importe da prima de 2005 para as can-
tidades de tabaco cru da cota a cal tina dereito de confor-
midade co artigo 24 do Regulamento (CE) n.° 2848/98 para
a colleita de 2005 por enriba das dez toneladas ata as 40
toneladas inclusive;

c) oimporte da prima de 2005 para as cantidades de
tabaco cru da cota a cal tina dereito de conformidade co
artigo 24 do Regulamento (CE) n.° 2848/98 para a colleita
de 2005 por enriba das 40 toneladas.»

Tres. O punto 1 do artigo 5 substitliese polo texto
seguinte:

«1. As accidns individuais subvencionables destina-
das & reconversion dos produtores de tabaco serdn as
recollidas no artigo 13 do Regulamento (CE) n.° 2182/2002.
De conformidade co indicado no artigo 16 do citado regu-
lamento, as accions recollidas nas letras a) e ¢) teran unha
limitacion na axuda do 75 por cento dos gastos subven-
cionables, podendo chegar o importe da axuda ao 100 por
cento do investimento, no caso das accions recollidas na
letra b). O importe da axuda comunitaria total por produ-
tor non podera adiantar os limites establecidos no punto
3 do artigo 16 do Regulamento 2182/2002.»

Catro. O punto 1 do artigo 6 substitiuese polo texto
seguinte:

«1. Os produtores que reunan as condicions especi-
ficadas no artigo 3.1 desta orde poderan dirixirlle ao
o6rgano competente da comunidade autonoma onde
radica a sUa explotacion, antes do 15 de marzo de 20086,
unha solicitude de axuda con cargo ao Fondo para o dito
ano 2006, por calquera das canles previstas no artigo 38
da Lei 30/1992, do 26 de novembro, de réxime xuridico
das administracions publicas e do procedemento admi-
nistrativo comun, que deberd conter, cando menos, a
informacion prevista no anexo desta orde.

A solicitude xuntaranselle os documentos xustificati-
vos que acrediten os datos incorporados a esta.»

Cinco. O punto 1 do artigo 7 sera substituido polo
texto seguinte:

«1. As comunidades auténomas produtoras de
tabaco elaboraran e remitiranlle ao Ministerio de Agricul-
tura, Pesca e Alimentacién, antes do 15 de abril de cada
ano, un plan provisional de financiamento das solicitudes
presentadas, diferenciado por tipo de accién.»

Seis. Engadese un novo punto 1 ao artigo 8 co texto
seguinte:

«1. Para seleccionar os proxectos presentados coas
solicitudes de accions de reconversion recollidas no
artigo 13 do Regulamento (CE) n.° 2182/2002 e correspon-
dentes ao ano 2006, deberanse ter en consideracion os
criterios de prioridade seguintes:

a) As accions individuais que sexan viables nos seus
aspectos técnicos e econdomicos, e ambientalmente sus-
tentables.

b) Os investimentos agrarios localizados na mesma
zona produtora de tabaco.

c) Os investimentos que xeren mais emprego, coa
mellor relacion de man de obra fixa e eventual, en
horas/ano, respecto do orzamento.

d) As iniciativas conxuntas de varios produtores
para un mesmo proxecto.

Ademais, as comunidades autonomas poderan definir
e establecer outros criterios obxectivos de prioridade, de
conformidade coas necesidades reais das zonas produto-
ras.»

Sete. Os actuais puntos 1, 2 e 3 do artigo 8 toman a
numeracion 2, 3 e 4, respectivamente.
Oito. O artigo 9 substituese polo texto seguinte:

«Os proxectos executaranse nun prazo de dous anos a
partir da data en que se lle notificase ao beneficiario a
aprobacién do proxecto. Non obstante, este prazo podera
ampliarse en seis meses.»

Nove. No artigo 11 incliese un novo punto 3 coa
seguinte redaccion:

«3. En caso de irregularidade deliberada e distinta
do incumprimento do compromiso recollido no punto 1
deste artigo, o solicitante dunha axuda en virtude dos
artigos 13 e 14 aboara un importe igual ao importe
obxecto da solicitude de intervencion. Esta suma aboarase
na conta do Fondo Europeo de Orientacion e Garantia
Agraria (FEOGA).»

Dez. O actual punto 3 do artigo 11 pasa a ser
punto 4.

Once. A «Disposicion derradeira Unica. Colleita 2003»,
suprimese.
Disposicion derradeira. Entrada en vigor.

Esta orde entrard en vigor o dia seguinte ao da sua
publicacion no «Boletin Oficial del Estado».

Madrid, 13 de febreiro de 2006.
ESPINOSA MANGANA

ANEXO

MODELO DE SOLICITUDE DE AXUDAS POR ACCIONS INDIVIDUAIS
DE RECONVERSION PARA 2006 (FONDO COMUNITARIO DO TABACO)

1. DATOS DO SOLICITANTE:

Apelidos e nome ou razon social: NIF/CIF
Domicilio Localidade C.P. Provincia
Termo municipal explotacion: | Termo (INE) Provincia (INE) CC.AA.
Datos colleita 2005 Cota:

Grupo ..........cov.s

2. DESCRICION DO PROXECTO DE INVESTIMENTQ

3. CARACTERISTICAS DO PROXECTO:

A. LOCALIZACION DO INVESTIMENTO:

Termo municipal
Provincia:

Comunidade auténoma:

B. DESCRICION DO INVESTIMENTO:

TIPO DE INVESTIMENTO | DETALLES ORZAMENTO (€)
1. IMPLANTACION DE CULTIVOS ARBOREOS INTENSIVOS:
Novas plantacions: Tipo de cultivo:
Superficie (ha):
2. CULTIVOS DE REGADIO;
a) Modcrnizacion ¢ racionalizacion das
explotacions existentes: Superficie (ha):
b) Tnvernadoiros con sistemas tecnoldxicos:
- Novos invernadoiros: Superficie (ha:
Sistema:
- Modernizacidon dos existentes: Superficie (ha):
Sistema:
- Adquisicion de maquinaria e Tipo de maquinaria e equipos:
cquipos:
3. INSTALACIONS DE PRIMEIRA TRANSFORMA CION AGRiCOLA:
Novas instalacions: Tipo:
Capacidade
Modernizacion ¢ adccuacion das Tipo:
existentes: Capacidade:
Equipos para a claboracion, Tipo:
transformacién e comercializacion do Capacidade:
produto:
4. DIVERSIFICACION DE ACTIVIDADES:
Reestruturacion das instalacions para Nimero:
agroturismo: Sistemas e equipos:
Reestruturacion de instalacions para Nimero:
actividades artesanais Sistemas e equipos:
Magquinaria ¢ equipos para actividades Tipo de maquinaria ¢ equipos:
artesanais
Relacionadas con actividades de tempo | Tipo de investimento:
libre
Instalacions de acampada Numero (tendas. caravana, etc.. servizos
relacionados):
Tipo: Clasificacion:
Turismo ecuestre N° de cabezas:
Outras actividades
Total investimento
4. IMPACTO SOBRE O EMPREGO:
OCUPACION NO CULTIVO DE OCUPACION NA NOVA
TABACO ACTIVIDADE

Unidades de traballo a tempo parcial
(expresado en numero de horas por ano)

Unidades de traballo a tempo total
(expresado en niimero de horas por ano)




